
Аннотация 

Актуальность проблемы заключается интеграцией предметов познание мира и 
литературного чтения  с идеями программы «Рухани жаңғыру», так как формирует  у 
обучающихся,  общественное и национальное сознание, патриотизм, историческое мышление. 

Аннотация 
Өзектілігі. Дүниетану мен əдебиеттік оқу пəндерінің өзектілігі «Рухани жаңғыру» 

бағдарламасының идеяларымен интеграцияланады, өйткені оқушылардың қоғамдық жəне 
ұлттық сана-сезімін, отансүйгіштігін, тарихи ойлауын қалыптастырады.  

Abstract 
Relevance. The urgency of the problem is the integration of subjects of knowledge of the world 

and literary reading with the ideas of the program “Ruhani zhangyru”, because it forms the students' 
social and national consciousness, patriotism, historical thinking. 

 
Түйінді сөздер: патриотизм, білімді ұрпақ, туған жер, рухани құндылық. 
Ключевые слова: патриотизм, образованное поколение, родная земля, духовные ценности. 
Keywords:patriotism, educated generation, native land, spiritual values. 
 
Тəуелсіздік алғалы бері біздің мемлекетімізде орасан зор өзгерістер болып жатыр.    

Тəуелсіздік алуымен жас өспірімдерді тəрбиелеуде жəне оларды отаншылдық 
көзқарасын қалыптастыруда жаңа бағыт пайда болды. Жаңа бағыттың бірі – Рухани 
жаңғыру кезеңіне аяқ басқанымыз. Рухани жаңғырудың ең басты шарты – білімді, көзі 
ашық, көкірегі ояу болуға ұмтылу, білім алушының патриоттық сезімін оятып, еліміздің 
құндылықтарын  дамыту. Тəуелсіздіктің арайлы ақ таңы атқан күннен бастап, өскелең 
ұрпақты отансүйгіштікке, мемлекетшілдікке, ұлтжандыққа баулу ісі еліміздің негізгі 
мəселерінің бірі болып отыр. Кең байтақ қазақ даласын пана еткен тілі басқа болса да 
тілегі бір, түрі басқа болса да жүрегі бір барша халықтың бойына қазақстандық 
патриотизмді дарыту өте- маңызды дүние. Бүгінде бұл мəселе барлық қоғамдық, 
мемлекеттік, саяси, мəдени-рухани тақырыптардың өзегіне айналуда.  

Қазақстан Республикасы  Президенті «Болашаққа бағдар: «Рухани жаңғыру» атты 
бағдарламалық мақаласында атап көрсеткендей, «табысты болудың ең негізгі факторы 
білім. Құндылықтар жүйесінде білімді бəрінен биік қоятын ұлт қана табысқа жетеді» деп 
атап өтті. Қоғамдық сананы жаңғыртудың басты шарттарының бірі –ұлттық мəдениетті 
сақтау болып табылса, оның іргелі негізі - патриотизм.Патриотизмнің басты мағынасы 
əр азаматтың ұлтын, Отанын сүюден туындайды. Тұлғаның жоғары əлеуметтік 
белсенділігін көздейтін патриотизм белгілі бір уақытпен шектелетін науқандық шара 
емес. Сондықтан стратегия – патриоттық тəрбие жүйесін нысаналы дамыту арқылы 
азаматтардың бойындағы жоғары патриоттық сананы қалыптастыруды, өз елі үшін 

мақтаныш сезімін оятып, Отанының мүдделерін қорғау жөніндегі азаматтың борышы 
мен конституциялық міндеттерін орындауға деген дайындығын тəрбиелеу мақсатын алға 
қояды.Патриотизмді дамыту мəселелері қазіргі уақытта педагогикалық ғылым мен 
практиканың өзекті мəселелерінің қатарына жатады.  

Құндылықтар мен адамгершілік бағдарларын біріктіре отырып, патриотизм ұлттық 
идеяға ие болады. Осыған байланысты патриотизм мемлекеттің ұлттық стратегиясының 
бір бөлігі ретінде қарастырылады жəне оның негіздерінің бірі өзінің туған жеріне деген 
сүйіспеншілікте қаланады. «Туған жер» бағдарламасының басты мақсаты: 
қазақстандықтардың  шынайы патриотизм сезімін тəрбиелеу болып табылады, ол өз 
ауылына, қаласына, өлкесіне, оның тарихына, мəдениетіне, дəстүрі мен тұрмысына, 
Отан алдындағы адамгершілік борышына деген сүйіспеншілігін, мақтанышын жəне 
адалдығын білдіреді. Туған жерге деген сүйіспеншілік – Қазақстанға деген патриоттық 
сезімге ұласады. Жас ұрпағымыздың  бойында осы қасиеттерді дамытуда отбасының 
орны бөлек болғанымен, мектеп табалдырығында білім алатын балаларды тəрбиелеу əр 
педагогтың міндеті. Болашаққа бағдар: «Рухани жаңғыру» бағдарламасының  «Тəрбие 
жəне білім» бөліміндегі  «Туған жер» бағдарламасы патриоттық тəрбиені дамытуға қол 
жеткізуге бағытталған.Бұл тақырыпты таңдауға байланысты: «Рухани жаңғыру» 
бағдарламасының идеяларын бастауыш мектепте жүргізілетін пəндермен 
байланыстырып , қазақстандық патриотизм рухында жан-жақты жəне үйлесімді дамыған 
тұлғаны тəрбиелеуде əдебиеттік оқу жəне дүниетану пəндерінің орны өте маңызды 
болып табылады. Осы орайда, биылғы оқу жылында мектебімізде «Рухани жаңғыру» 
бағдарламасының идеяларын əдебиеттік оқу мен дүниетану пəндерімен кіріктіру арқылы 
жүзеге асыру мақсатында эксперименттік алаң өз қызметін бастады. «Рухани жаңғыру» 
бағдарламасы жəне дүниетану, əдебиеттік оқу пəнерінің оқу бағдарламасы идеяларымен 
кіріктірілді. Мектебімізде оқу жылының басынан эксперименттің мақсаты, нысаны мен 
мəніне сəйкес біз мынадай тұжырымдарды қалыптастырдық: ғылым мен мектеп 
тəжірибесіндегі мəселенің жағдайын анықтау мақсатында əдістемелік əдебиеттерге 
талдау жүргізілді. Білім алушылардың патриоттық тəрбиесінің қалыптасуының нақты 
деңгейі анықталды. Білім беру үрдісін, педагогикалық жағдайларын іске асыру 
мақсатында интеграцияланған білім беру процесіне ықпал ететін тиімді 
технологияларды анықталды. Инновациялық қызмет бірнеше жылға, кезеңге 
жоспарланды. Ол проблемалық-іздену жəне экспериментті-жалпылау кезеңдері. 
Инновациялық жобаның негізгі мазмұны дүниетану жəне əдебиеттік оқу пəнаралық 
кіріктіру арқылы «Рухани жаңғыру» бағдарламасын жүзеге асыру идеясын қадағалау.  
Алғашқы кезеңінде  əдістер мен əдістемелерді жинақтау жұмыстары жүргізілуде. Ол: 
эксперименттік қызметті нормативтік-құқықпен қамтамасыз ету, мəселе бойынша 
ғылыми-əдістемелік əдебиеттерді зерттеу, қатысушыларды қадағалау, сабақтың  бейне 
жазбасын жасап, талдау жүргізу , экспериментке қатысатын педагогтермен, ата-
аналармен сауалнама жүргізу,ғылыми журналдарға мақалалар дайындау, жүргізіліп 
жатқан қызметтің нəтижесін мектебіміздің  сайтында көрсету жоспарланды. 

Экспериментке қатысушыларымен мынадай жұмыстар жүргізіліп жатыр. 
Экспериментке қатысатын оқушылармен оқу жылының басында кіріс диагностикасы 
жүргізіліп, білім алушылардың деңгейі бақыланды. 

Ата-аналарға жиналыста,эксперименттік қызметі туралы ақпарат беріліп, 
сауалнама жүргізілді. Мектеп педагогтарына ұйымдастырушылық кеңес беріліп, 
сауалнама жүргізілді. Экспериментке қатысушы педагогтардың шығармашылық тобы 
қалыптастырылды. Эксперименттік қызмет жоспары құрылды. Осы бағытта жұмыс 
жасайтын педагогтармен бірлесіп, «Рухани жаңғыру» бағдарламасының идеяларын 
əдебиеттік оқу мен дүниетану пəндерінің жоспарларымен кіріктіріліп ұзақ мерзімді 
жоспар құрылды.Ғылыми-əдістемелік семинар өткізу, инновациялық қызметтің (кіріс, 
ағымдағы жəне қорытынды) нəтижелеріне мониторинг жасау жоспарланды. 

Инновациялық жобаны ұйымдастыру барысында жоғары оқу орындарының  
қызметкерлерінен жүйелі əдістемелік кеңестер алынды.  

Əдебиеттік оқу пəнін таңдаудың өзектілігі «Рухани жаңғыру» бағдарламасының 
идеяларымен интеграцияланады, ол гуманистік дүниетанымның қалыптасуына, білім 
алушылардың ақыл-ойы мен рухани əлемін қалыптастыруға,ұлттық идеяны  дамытып ,  
жалпыадамзаттық құндылықтарға баулуға ықпал етеді. Əдебиеттік оқу пəнінде берілген 
көркем шығармалар жас ұрпақты ұлттық бірлікке, Отанын, елін, жерін сүюге, ұлттық 
тəуелсіз мемлекетті нығайтуға өз үлесін қосуға тəрбиелеуде маңызы зор. Көркем 
шығармалар патриоттық сезімді ардақтап, батырлық, ерлікке мадақталу, парасаттылық , 
достық тəрізді адамгершілік игі қасиеттер дəріптелген. Бұл тақырыпта əңгіме, ертегі, 
өлең, жырлар туғанын, оларда халықтық батырлық, ерлік істерді жасаған адамдарды 
ардауға тəрбиелейді. Егер, білім алушыларды бастауыш сыныптардан бастап тəрбиелеп, 
ұлттық жырларымыздың сұлулығын сезініп, мазмұнындағы адами құндылықтарды 
бағалай білсек, оның өз Отанына, халқына, төл өнеріне сүйіспеншілігі артатыны сөзсіз. 
Ауыз əдебиетінің ертеден келе жатқан көлемді саласының бірі — ертегілер. Қазақ халқы, 
оның ішінен шыққан дана адамдар өз заманының адамдарына да, кейінгі ұрпақтарына да 
жақсы тəрбие беруді көздеген. Көп ертегілерде суреттелетін əділдік пен жауыздық 
арасындағы күрес бастауыш сынып білім алушыларының патриоттық сезімдерін оятуға 
септігін тигізеді. Пəнге оқушылардың ынта-ықыласын, қызығушылығын арттыру үшін 
əр түрлі жаңа əдістемелік технологияларды қолданып,  өткізу тиімді.  

Дүниетану пəнінің өзектілігі «Рухани жаңғыру» бағдарламасының идеяларымен 
интеграцияланады, өйткені оқушылардың қоғамдық жəне ұлттық сана-сезімін, 
отансүйгіштігін, тарихи ойлауын қалыптастырады. Бұл пəн Қазақстанның тарихи жəне 
заманауи оқиғаларын көрсетеді. Өткен оқиғалардың қазіргі заманға жəне болашаққа 
əсерін түсінуді тереңдете түседі. Елбасының «Болашаққа бағдар: рухани жаңғыру» атты 
мағынасы терең еңбегіндегі туған жер, патриотизм, өз елінің мəдениеті мен салт-
дəстүріне елжандылықпен атсалысу, Қазақстанның қасиетті рухани құндылықтары 
немесе «Қазақстанның киелі жерлерінің географиясы» жобасын іске асыру жұмыстарын 
білім беру ісі мен ғылым саласы өкілдерінің қызметінсіз көзге елестету еш мүмкін емес 
деп айтқан  еді. Сондықтан да мұны ел Президенті: «...бұл білім беру саласында ауқымды 
өлкетану жұмыстарын жүргізуді, экологияны жақсартуға жəне елді мекендерді 
абаттандыруға баса мəн беруді, жергілікті деңгейдегі тарихи ескерткіштер мен мəдени 
нысандарды қалпына келтіруді көздейді. Патриотизмнің ең жақсы үлгісі   мектепте туған 
жердің тарихын оқудан көрініс тапса игі»  деп орынды ескертеді. Осы игілікті 
шараларды орындау жұмысы мектептерде  білім алушыларға меңгерту қызмет жасайтын 
педагогтардың үлкен міндеттер жүктейді.  

Қорыта айтқанда, «Болашаққа бағдар: рухани жаңғыру» мен пəндердің 
кіріктірілуімен жүзеге асыру жұмысы оқу-біліммен,тəрбиемен тығыз байланыста 
атқарылатын жүйелі үдеріс. Елбасы Н.Назарбаев айтпақшы: «Сынаптай сырғыған уақыт 
ешкімді күтіп тұрмайды, жаңғыру да тарихтың өзі сияқты жалғаса беретін процесс... Екі 
дəуір түйіскен өліара шақта Қазақстанға түбегейлі жаңғыру жəне жаңа идеялар арқылы 
болашағын баянды ете түсудің теңдессіз тарихи мүмкіндігі беріліп отыр». 
Экспериментке қатысушылардың алға қойған мақсаты елін, жерін сүйетін  патриот 
азамат тəрбиелеу.  

